
1.ACTUACIÓNS PREVIAS DIANTE DA APARICIÓN DUN ABROCHO

1. Non asistirá ao centro  o alumnado e todo o persoal que teñan síntomas compatibles 
con COVID-19, así como aqueles que se atopen en illamento por diagnóstico de COVID-
19, ou en período de corentena domiciliaria por ter contacto estreito con algunha persoa 
con síntomas ou diagnosticada de COVID-19. Tampouco acudirán ao centro as persoas 
en espera de resultado de PCR por sospeita clínica.

2. Diante dun suposto no que un/unha alumno/a da que se sospeita que comeza a
desenvolver síntomas compatibles con COVID-19 no centro educativo seguirase o
presente plan de continxencia :
- o/a profesor/a de apoio que se atopa na aula ou, no caso de non haber, o/a 
delegado/a da clase, avisará ao conserxe para que informe ao membro do Equipo 
Covid de garda: o membro do equipo que teña hora libre ou á coordinadora, se os 
outros dous membros están impartindo clase ou cumprindo unha garda de 
substitución;
-o membro do Equipo Covid levará a este/a alumno/a á sala de espera(sala de 
illamento);
- o alumno ou alumna colocarase unha máscara cirúrxica así como a persoa que 
quede ao seu coidado;
- contactarase coa familia ou titor/a legal;
- a familia ou titor/a legal deberá chamar ao seu centro de saúde de Atención 
Primaria para solicitar consulta;
- en caso de presentar síntomas de gravidade ou dificultade respiratoria chamarase 
ao 061;
- a familia, despois da valoración clínica do seu médico, comunicará ao centro se 
está á espera dunha proba diagnóstica (pcr) e comunicará o resultado se é 
negativo; tamén comunicará ao centro se non ten que facer a proba diagnóstica e 
pode acudir o/a alumno/a ao colexio;

3. O/a traballador/a que inicie síntomas debe abandonar o seu posto de traballo protexido 
por máscara cirúrxica e chamar ao seu médico que valorará a súa 
sintomatoloxía.Permanecerá no seu domicilio ata descartar a infección.

4. En caso de confirmarse o positivo nun/nunha alumno/a ou en persoal do centro 
será a CSC( central de seguimento de contactos) a que se poña en contacto co 
colexio por medio de sms ou chamada telefónica ao coordinador/a do Equipo 
Covid; a través da aplicación EduCovid  a CSC solicitará  a rede de contactos do/a 
alumno/a;

5. Comunicarase por parte do colexio o positivo ao centro de saúde de 
referencia:Centro de Saúde de Cariño.Non se comunicarán as sospeitas.

 
6. Escenarios no suposto dos abrochos:
- A autoridade sanitaria, en función do número de contaxios, poderá ordenar a corentena 
dun grupo determinado de contactos estreitos do centro escolar, o peche dunha ou varias 



aulas, dun nivel educativo ou do centro educativo na súa totalidade de conformidade co 
previsto na ”Guía de actuación ante la aparición de casos de COVID-19 en centros 
educativos”, e co “Protocolo de actuación da Consellería de Sanidade en materia de 
Saúde Pública en relación con illamentos e corentenas para a prevención e control da 
infección por SARS-Co-V-2” publicada por Orde da Consellería de Sanidade no D.O.G. do
20 de agosto de 2020, cos seguintes supostos: 

• Tendo en conta que segundo o criterio epidemiolóxico considerase contacto 
estreito a calquera alumno, ou profesional do centro educativo, profesor ou outro 
traballador que compartise espazo co caso confirmado a unha distancia <2 metros
ao redor do caso confirmado durante máis de 15 minutos sen utilizar a máscara os
contactos serán determinados pola autoridade sanitaria segundo os protocolos 
vixentes en cada momento. 

• As persoas que teñan a consideración de contactos estreitos da persoa cun 
diagnóstico confirmado (cunha obriga de illamento durante 10 días) deberán 
entran en corentena, estando corentenados nos seus domicilios e suspenderán 
mentres dure este a ensinanza presencial polo un período de 14 días.

•  O restante alumnado da aula que non teña a consideración de contacto estreito 
poderá continuar coa asistencia presencial á aula.

•  Aos contactos estreitos realizaráselle unha proba de COVID nun prazo non 
superior a 48 horas para identificar ás persoas que teñan unha posible infección 
por COVID-19.

•  En función da intensidade e virulencia do abrocho, así como do número de 
persoas e niveis educativos afectados a Autoridade Sanitaria poderá acordar a 
medida de corentena da totalidade das persoas que conforman unha aula, das 
que conforman un nivel educativo completo onde teña xurdido o abrocho ou, de 
ser o caso, da totalidade das persoas que integran un centro educativo.

•  A medida será proposta pola Autoridade Sanitaria dentro do Grupo de 
Coordinación e Seguimento da Pandemia, previsto no punto 10.1 do protocolo de 
adaptación ao contexto Covid do 31/08/2020.  

2. ACTUACIÓNS PARA O PERÍODO DE ACTIVIDADE LECTIVA NON
PRESENCIAL

1. O ensino non presencial será impartido polo profesorado ordinario do alumnado
 a través da aula virtual do centro www.colecarino.net  en 1º,2º, 3º, 4º; a través do 
programa E-dixgal para o alumnado de 5º e 6º; orientacións subidas á aula virtual así 
coma indicacións de posible traballo na casa co alumnado de EI.

2. O equipo COVID do centro facilitará ao profesorado a lista do alumnado do seu grupo 
que teña dificultades de conexión ou falta de equipamento para que a Consellería adopte 
as medidas oportunas que minimicen as eventuais dificultades da educación realizada por
medios telemáticos.

3. Para cada caso concreto de suspensión da actividade lectiva presencial a Consellería
poderá adoptar as medidas oportunas en relación cos períodos ordinarios de avaliación
do alumnado cando coincidan co tempo de suspensión.

4. Durante o período de suspensión da actividade presencial o centro educativo ten
previstas as seguintes medidas:

http://www.colecarino.net/


a) Manter o contacto permanente co alumnado e as súas familias, tanto para coñecer a
evolución do estado de saúde como para continuar co ensino a distancia.Este contacto 
será a través da aplicación abalarMóbil e do foro da aula virtual.Tamén se poderá utilizar o
teléfono para titorías.
b) Actualizar a aula virtual dos niveis afectados para garantir a continuidade no proceso
de ensino-aprendizaxe.
c) Revisar o protocolo para buscar posibles erros e facer as modificacións que se
estimen oportunas.

  3. MEDIDAS PARA O REINICIO DA ACTIVIDADE LECTIVA PRESENCIAL

 Finalizado o período de illamento das persoas que conforman unha aula, nivel educativo 
ou centro realizarase un proceso de retorno a actividade educativa ordinaria presencial. O
Grupo de Coordinación e Seguimento da Pandemia determinará o momento a partir do 
cal se iniciará o retorno e as medidas específicas que sexa preciso adoptar e o 
comunicará ao centro.
Será o Equipo Covid do colexio o encargado de organizar e supervisar a reactivación das 
clases presenciais.


